
چەنــد ســاڵ لەمەوبــەر تەنانــەت بیركردنــەوەش لــە 
بەرهەمهێنانــی كارت میمۆرییەكی ترابایتی وەك خەون 
دەهاتــە بەرچــاو، بــەڵام ئەمڕۆكــە ئــەو خەونــە لەلایەن 
كۆمپانیای »سن دیسك و مایكرۆن« بوو بە راستی.

ناوبــراو  كۆمپانیــای  دوو  2019دا  ســەرەتای  لــە 
لــە پێشــانگای ســاڵانەی MWCدا هــەر كام بــە جیــا 

میمۆری كارتە یەك ترابایتیان خستەڕوو.
بۆیــە هەركامیــان خۆیان بە بــراوەی یەكەم دادەنێن و 
دەڵێن ئێمە پێشەنگ بووینە لە بەرهەمهێنانی میمۆری 

كارتــی یــەك ترابایتیــدا، كۆمپانیــای مایكــرۆن یەكەم 
بــووە لــە داهێنانەكــەدا، بەڵام ئەوەی »ســەن دیســك« 
خێرایییەكــەی زیاتــرە و دەگاتــە 160 میگابایــت لــە 
چركەیەكــدا، ئــەوەی »مایكرۆن«یش 100 میگابایتە 

لە چركەیەكدا.

میمۆری كارتێكی یەك ترابایتی

جیهانی كامێرای دیجیتالی هەر بەشێواز و ستایلی 
خۆیەوە نەماوە و گۆڕانی زۆری بەسەرداهاتووە، هەم 
لە رواڵەتدا و هەم لە كارو ئەركەكانیدا. كامێرای 360 
پلەیی، ســێ رەهەنــدی، كامێرای جوڵــەدار و..تاد. 
یەكێك لە كامێرا سەرنج راكێشەكان كامێرای جۆری 
Vuze XRە ئــەم كامێرایــە هــەم دوو رەهەندییــە و 
هەم ســێ رەهەندییە، كە فیلم و وێنەی گۆ شــێوە 

بەشێوەی سێ رەهەندی نیشان دەدات.
بەشێك لە تایبەتمەندییەكانی كامێراكە:

- شێوازی دوو رەهەندی و سێ رەهەندی.
- 4k بــە توانــای نیشــاندانی 60 فرێــم لە 

چركەیەكدا.
- كوالیتی نیشــاندانی وێنە بە ئاســتێكی 

زۆر بەرزەوە.

كامێرایەكی 360 پلەیی 
سێ رەهەندی

فلاش میمۆرییەك تــــــــــــــــــــــــــــــــــــایبەت بە مۆبایل
مۆبایلەكان شوێنگرەوەیەكی باشن بۆ كۆمپیوتەر، 
بــەڵام كێشــەیەك لــە مۆبایلەكانــدا هەیە كــە زۆریان 
بەهــۆی كەمبوونــی شــوێنی داكردنی داتــاكان واتە 
میمــۆری بــەردەوام دەبێــت وێنــە و فیلمەكان لەســەر 
كۆمپیوتەر دابندرێن، بۆ ئەوەی یادگەی )میمۆری( 
مۆبایلەكــە پڕ نەبێت. لــەم دواییەدا فلاش میمۆری 
تایبەت بە مۆبایلیش بەرهەم هاتووە، c10 فلاشێكی 
تایبــەت بە مۆبایلــە. فلاش میمۆری ئاماژە پێكراو 
گەلێــك گرفتــی لەكــۆڵ كردۆتــەوە، وەك گرفتــی 
كەمبوونی شــوێنی داكردن، گونجان لەگەڵ هەموو 

كامێرایەك
 بەقەدلەپی دەست

ئامێرێكی دیجیتالی بۆ دۆزینەوەی گیانلەبەران

لەم ماوەیەدا سۆنی بچووكترین كامێرای خۆی 
بەناوی RXO II خســتەڕوو، كامێرایەكی بچووك 
بــەڵام بــە توانایەكــی مەزنــەوە، ئــەم كامێرایــە 

دەتوانێت فیلمەكان بە كوالیتی 4K بگرێت.
دیــارە ئەم كامێرایــە ڤێرژنی دووەمی كامێرای 
جۆری ROXە كە ساڵی رابردوو سۆنی خستبوویە 

بــازاڕ، لــە دیزایــن و قــەوارەدا بەقــەد یەكــن، بــەڵام 
تواناكانی پەرەیان پێدراوە.

گرنگترین جیاوازی كامێرای ناوبراو لەگەڵ ڤێرژنی پێش 
خــۆی ئەوەیــە كــە شاشــەیەكی جــۆری LCD لە پشــتەوەی 
هەیــە كــە دەســووڕێت و جێگیر نییە، ئــاوی تێناچێت و لە 
قوڵایــی دە مەتریش كێشــەی بۆ نایەتــە پێش، لە بەرزایی 
2 مەتریــش بكەوێتە خوار كێشــەی جێــی نیگەرانی نییە، 
ئەگەر تەنێكی قورســتر لە دوو ســەد كیلۆشی پێبكەوێ 

كێشەی نییە.
هەروەك ئاماژە درا بە كوالیتی 4K فیلم 
هەڵدەگرێتــەوە و پێویســتی بــە میمۆریش 
پێویســتی  پێشــتر  ڤێرژنــی  بــەڵام  نییــە، 

بــە میمــۆری هەبــوو. كوالیتــی وێنــەكان 15 
میگاپیكسلن، ئاوێنەكەی 24 ملمە. شازدە وێنە 

لە یەك چركەدا دەگرێت. 

فلاش میمۆرییەك تــــــــــــــــــــــــــــــــــــایبەت بە مۆبایل
جــۆرە مۆبایلێــك، لــە یــەك كاتدا لەگــەڵ مۆبایل و 
كۆمپیوتەر پێكەوە پەیوەند دەدرێت. خێرایی فلاشەكە 
5 گیگابایــت لــە چركەیەكدایە، توانای داكردنی لە 
16 گیگابایتەوە هەتا 128 گیگابایتە.  دیزاینێكی 
ســەرنج راكێشــی هەیــە. بــە ئاو تێكناچــێ و تۆز و 
خۆڵیش كێشــەی بۆ دروســت ناكا. تایبەتمەندییەكی 
گرنــگ لــەو فــلاش میمۆرییــەدا ئەوەیــە كــە هــەر 
فایلێــك لە فــلاش میمۆرییەكەدا بیســڕیەوە بەهۆی 
پرۆگرامێــك كە لە خودی فلاشــەكەدا هەیە دەكرێت 

فایلەكە بگەڕێنییەوە.

لــەم ســەردەمەدا ئامێــرە دیجیتالییــەكان بــە جۆرێــك 
كەوتوونەتــە خزمەتــی مــرۆڤ، كە ترســی ئــەوەت نییە 
منداڵەكەت لە دەرەوە ون ببێ، یان پیر و بەساڵداچووەكان 
ماڵیــان پێنەزاننــەوە، لەوەش زیاتر تەنانــەت بەهۆی ئەو 
ئامێــرە دیجیتالیانــە دەتوانــرێ بزانــدرێ گیانلەبەرانــی 
ماڵەوەت لە كوێن و ئەگەر بشیاندزن بكرێت بە ئاسانی 

بدۆزرێنەوە.

ملوانكــە یــا پەتــی گەردنــی گیانلەبەرانیــش بــۆت 
دیجیتالــی، ئامێــری )Myki pet( بە ســوود وەرگرتن لە 
تەكنەلۆژیــای GPS و وای-فای دەتوانن گیانلەبەرانی 
ماڵەوەیــان وەك ســەگ و پشــیلە بدۆزنــەوە. بەهــۆی 
ئــەو ئامێرەوە دەكرێت شــوێنی مانــەوەی گیانلەبەرەكان، 
مەودای رۆیشــتنیان لەســەر مۆبایلــی بەكارهێنەرەكەی 

ببیندرێ.

هەر جارە و وەڵامی 
پرسیارێك

خوێنەرێكـــی بەڕێـــز دەپرســـێت، چـــۆن 
دەكرێـــت تێكـــڕای ژمـــارە تەلەفۆنەكانـــی 
مۆبایلێكـــی  بـــۆ  مۆبایلەكـــەم  ســـەر 

ــەوە؟ ــە بگوازمـ دیكـ
خوێنــەری بەڕێز ئەگەر مۆبایلەكەت 
سیســتەمی ئەندرۆید بێت گواستنەوەی 
ژمارە تەلەفۆنەكان زۆر ئاســانە، ئەگەر 
هەژمــاری  یەكەمتــدا  مۆبایلــی  لــە 
گوگلــی تایبەتــی خــۆت هەبــێ، واتــە 
لــە  ئــەوە  و  دانابــێ  خــۆت  جیمەیلــی 
مۆبایلــی دووەمــدا هەركــە جیمیلەكەت 
ژمــارەكان  ئۆتۆماتیكــی  بنووســی، 
نــا بچــو ســەر  دەگوازرێنــەوە. ئەگــەر 
 setting و  ژمــارەكان  دەفتــەری 
 Export هەڵبژێــرە و لەوێشــدا بەشــی
بــدۆزەوە، واتــە بەرێكــردن و وەرگرتــن، 
دەتوانــی هەمــوو ژمــارەكان بكرێــن بــە 
فایلێــك و لەســەر میمــۆری یــا خــودی 
مۆبایلەكــە خــەزن بكــەی و پاشــان بــە 
بلوتــوس یان بە هەر پرۆگرامێكی دیكە 
فایلەكــە بگوازیــەوە و دواتــر لە مۆبایلە 
نوێیەكەشدا هەر بچووە و هەمان بەش و 
بــەڵام ئەمجارەیــان Import هەڵبژێرە و 
لەوێشدا ئەو فایلەی وەرتگرتووە بدۆزەوە 
و بە ئاســانی هەموو ژمارەكان دێنە ناو 

مۆبایلە نوێیەكەت.

هــاب )hub( ئامێرێكــە كــە ئەركی رێكخســتنی بەرێكردنی داتاكانە بــۆ ئامێرەكان، واتە ئەركی ئەوەیە لە 
ئامێرێكەوە داتایەك بۆ ئامێرێكی دیكە بگوازێتەوە، بۆ نموونە لە تۆڕێكی كۆمپیوتەردا كە 20 كۆمپیوتەر 
هەیە پێویستت بە )هاب(ە بۆ ئەوەی داتاكان لە كۆمپیوتەرێكە بۆ كۆمپیوتەرێكی دیكە بگوازێتەوە، ئەگینا 

دەبا بۆ گشت كۆمپیوتەرەكان وایەری تایبەتی راكێشرابا.
لــەم ماوەیــەدا HTC تەبلتێكــی بەرهەمهێنــاوە كــە سیســتەمی ئینتەرنێتــی 5Gی لەســەرە و دەكرێت وەك 

)هاب(ێكی ناوەندی و مۆدێمێكی 5G سوودی لێوەربگیردرێت.
سیستەمی 5G رەنگە هەتا چەند ماوەیەكی دیكە نەبێتە تۆڕێكی گشتگیر، بەڵام لەداهاتوودا جێگەی 
گشــت سیســتەمەكان دەگرێتــەوە. هابــی HTC 5G Hub لــە راســتیدا تەبلێتێكــە و شاشــەیەكی 5 ئینجــی 
هەیــە و سیســتەمی ئەندرۆیــدی لەســەرە. ئــەم بەرهەمە رۆتێرێــك كار دەكات  و خێراییەكی زۆری هەیە لە 

گواستنەوەی ئینتەرنێتدا.  بەشێك لە تایبەتمەندییەكانی هاب تەبلێتەكە: 
سیتســەمی ئەندرۆیدی 9ی لەســەرە، رامەكەی 4 گیگابایتە، میمۆرییەكەی 32 گیگابایتە، شــوێنێ 
دانانی كێبڵێكی )ئەتەرنێت(ی هەیە بۆ بەستنەوە بە ئامێرەكانی دیكە و لە یەك كاتدا دەتوانرێت 20 ئامێری 
دیكــە ســوودی لێوەربگــرن. دەكرێــت بە ئاســانی فیلمی k4ی پــێ دانلود بكرێ، یارییــە ئۆنلاینەكان بەبێ 
گرفت دەكرێنەوە. تەبلێت هابی ناوبراو باترییەكی بەهێزی لەسەرە دەكرێت رۆژێكی تەواو شەحن نەكرێتەوە. 

تەبلێتێك ئەركی هاب ئەنجام دەدا 

پرۆگرامــە  بەهێزتریــن  و  باشــترین   VueScan پرۆگرامــی 
بــۆ ســكانكردنی وێنــە و داتــاكان. ئــەم پرۆگرامــە لەگەڵ گشــت 
ســكاینەرێك دەگونجێــت و ئــەوەی پەیوەندی هەیە بە ســكانكردنەوە 
لەو پرۆگرامەدا هەیە. هەروەك چۆن فۆتۆشــۆپ وەك ناســراوترین 
پرۆگرامی فۆتۆ و گرافیك ناسراوە، ئەم پرۆگرامەش وەك بەهێزترین 
پرۆگرام لەلایەن وێنەگرانی پێشــەییەوە ناسراوە. توانای رێكخستنی 
چۆنییەتی، رێكخستنی فۆرمات، پێشنیشاندانی وێنەی سكانكراو، 

توانای دەستكاری كردنی رەنگەكان. 
پرۆگرامی ئاماژە پێكراو لەگەڵ زیاتر لە 700 جۆری ســكاینەر 
و 209 جۆری كامێرای دیجیتالی دەگونجێت. هەتا ئێستا زیاتر لە 

5 ملیۆن كەس سوودی لێوەردەگرن. 

گرنگترین پرۆگرامی سكانكردن

ماڵپەرێك بۆ فێربوونی 
مۆسیقا

لەم جیهانە مەجازییەی ئینتەرنێتدا 
گەڵێــك ماڵپــەڕ هــەن كــە ئەركەكانــی 
تایبەت بە مۆســیقا ئەنجام دەدەن، وەك 
فێركردن و راهێنان و ئەركەكانی دیكە. 
https://musiclab. ماڵپــەڕی 

 /chromeexperiments.com
ماڵپەڕەكــە  ماڵپەڕانــە.  لــەم  یەكێكــە 
لــە ســاڵی 2016ەوە دروســتكراوە و لــە 
13 بــەش پێكهاتــووە.  لــەم ســایتەدا 
ئۆگرانــی مۆســیقا دەتوانــن ئاشــنا بن 
بــە ریتــم، میلــۆدی، هارۆمۆنیك و...
تــاد. لەراســتیدا بۆ فێربوونی مۆســیقا 
لــە ریــزی باشــترین ســایتەكان دادێت. 
بەتایبەتــی  مۆســیقی  ئۆگرانــی 
تازەكارەكان دەتوانن باشترین ئاوازەكانی 
خۆیــان دابنێــن. خاڵــی ئامــاژە پێدانــە 
زۆر لە مامۆســتایانی مۆســیقیش لەم 

سایتەدا وانەكانی خۆیان دەڵێنەوە.

كۆمپیوتەرەكانی تایبەت بە گەیم بە گشتی دەبێ لە هەموو بوارێكەوە 
تواناكەیان لەسەرێ بێت. رام، هارد، كارتی شاشە، گشت پارچەكانی 
دەبێ زۆر بەهێز بن. كۆمپیوتەرەكانی تایبەت بەگەیم بەهۆی ئەو 
تایبەتمەندییانــەی ئاماژەمــان پێدا، هەمیشــە قەوارەیان گەورەیە و 
شــوێنێكی زۆر دەگــرن، بەڵام لەم دواییــەدا كۆمپیوتەرێكی قەوارە 
 ZOTAC MEK Mini بچــووك و بــە توانایەكــی بەهێــزە بەنــاوی
بەرهەم هاتووە. كەیســی كۆمپیوتەرەكە واتە چوارچێوەكەی 9,18 
لیتــرە، دیزانێكــی ســەرنج راكێشــی هەیــە، لەگــەڵ كۆمپیوتەرەكە 

ماوس و كیبۆردێكی تایبەت بەخۆشی لەگەڵدایە. 
گیگابایتــە.   16 رامەكــەی  ناوەكەییــە،   6 پرۆسیســەرەكەی 

هاردەكەی 2 ترابایتە. 

كۆمپیوتەرێكی بەهێز و قەوارە بچووك

پاوەربانكێكی بەهێز مۆبایلێكی 
هۆشمەندی لەگەڵدایە

كۆمپانیای ناسراوی )Energizer( كە لە بواری بەرهەمهێنانی 
پاوەربانكدا چالاكییەكانی چڕكردۆتەوە، لەم دواییەدا پاوەربانكێكی 
بەهێــزی بەنــاوی Energizer Power Max P18K Pop بەرهــەم 
هێنا، كە لە راســتیدا مۆبایلێكی هۆشــمەندە بە باترییەكی گەورەی 

18 هەزار میلی ئامپێری.
مۆبایلە بەهێزە، یان پاوەربانكە گەورەكە بارســتاییەكەی 18 ملمە. 
بە ئاسانی لە بەركدا جێگای نابێتەوە و هەڵناگیردرێ، چونكە بەقەد 
ســێ مۆبایــل دەبێت. بەهۆی ئــەو مۆبایلە یــان پاوەربانكە دەتوانرێت 

بەبێ پچڕان هەتا 48 كاتژمێر فیلم لێبدرێ.
ســێ كامێرا لە پشــتەوەی مۆبایلەكە هەیە و لەگەڵ دوو كامێرا لە 
پێشــەوە. رامەكــەی 6 گیگابایتــە و میمۆرییەكــەی 128 گیگابایتە. 
سیســتەمی ئەندرۆیــدی 9ی لەســەرە. بــە 8 كاتژمێــر پاوەربانكەكــە 

بەتەواوی شەحن دەبێتەوە.

